
Овие документи за јавни политики се изработени за да им помогнат на
граѓанските организации и на граѓаните воопшто, да водат информирана
дебата и да имаат пристап до стручни знаења, ставови и мислења на
теми од значење за ЕУ интеграциите. Подрачјата во кои Република
Северна Македонија ќе ги води преговорите се сложени и разновидни, а
реформите кои ќе ги преземаме ќе отвораат бројни дилеми за кои ќе
биде нужна експертска дебата. Содржините на проектот „Дијалог со
граѓанските организации – Платформа за структурно учество во ЕУ
интеграциите" следете ги на www.dijalogkoneu.mk

Oва издание е достапно само во електронска форма

ЕУ - Европска Унија

ИПА - Инструмент за претпристапна помош

СЕП - Секретаријат за европски прашања

СРГ - Секторска работна група

СРГ - Секторски работни групи

РСМ - Република Северна Македонија

НИПАК - Национален ИПА Координатор

РЈА - Реформа на јавната администрација

ГО - Граѓански организации

5

Програмирањето, а соодветно на тоа, и апсорпцијата на европските фондови, согласно
националните развојни цели и политиките на ЕУ, се од исклучителна важност за успешноста на
македонските евроинтеграции. Истовремено, преку следење на овие процеси може и на
едноставен начин да се направи проценка на квалитетот на реформите во државата. На тој
начин може и да се евалуира перформансот на Македонија vis-a-vis европската агенда и
клучните стратешко-развојни документи на Унијата. За да се зголеми ефектот на финансиската
помош на ЕУ, таа се програмира односно се насочува во областите каде се потребни реформи
или поддршка за исполнување на критериумите за членство во ЕУ. Помошта е неопходно да се
планира на кохерентен и сеопфатен начин, со активно и реално вклучување на сите засегнати
страни со цел исполнување на зацртаните цели за усогласување на стандардите и
законодавството со оние на ЕУ.

Во процесот на европеизација на општеството, Република Северна Македонија е корисник на
фондовите на ЕУ од 1996 година преку различни програми. Со воспоставувањето на
Инструментот за претпристапна помош (ИПА) во 2007 година, Македонија, како земја кандидат,
се квалификуваше за користење на поддршка првенствено за усогласување на домашното
законодавство со законодавството на Европската Унија, јакнејќи ја способноста за преземање
на обврските од членството. Но, пристапувањето во ЕУ не е и не треба да се сведе само на
техничка работа по поглавјата, туку многу позначајни се реалните општествени промени како и
развојот на човечкиот капитал кој ќе ги фасилитира и спроведува реформските процеси.

[1] Challenges in the management of the Instrument for Pre-Accession Assistance / Aleksandar Kolekeski. - Skopje: Eurotink - Center for
European Strategies, 2017

Инструментот за претпристапна помош (2007-2013 година) првично располагаше со средства
во вкупен износ од 614 милиони евра и го имплементираше структура на институции на
Република Македонија со 398 вработени од 39 државни институции. Оваа структура сега
функционира во контекст на Инструментот за претпристапна помош (2014-2020) ИПА II.[1]

Индикативниот национален стратешки документ како стратешката рамка произлегува од
самата Стратегија за проширување на Унијата и од Извештаите за напредокот во клучни
области каде финансиската помош е од најголема корист за исполнување на критериумите за
членство во ЕУ за земјата кандидат. Соодветно на тоа, Националниот стратегиски документ ги
утврдува приоритетите за финансиската помош на ЕУ во програмскиот период (во овој случај,
за периодот 2014-2020 година), за да го поддржи пристапувањето на Република Северна
Македонија во ЕУ.

Рамка на јавните политики



Ако се земе предвид дека Инструментот за претпристапна помош (ИПА II) е главниот
финансиски инструмент преку кој ЕУ обезбедува помош за државите-кориснички за тие да ги
спроведат потребните реформи за членство во Унијата, можностите за финансиска поддршка
преку ИПА II се целосно насочени кон:

Во согласност со приоритетите од последната Стратегија за проширувањето (2013-2014),
Извештајот за напредокот на Република Северна Македонија и владините приоритети, помошта
од ИПА II ќе се фокусира на следниве сектори

[2] Challenges in the management of the Instrument for Pre-Accession Assistance / Aleksandar Kolekeski. - Skopje: Eurotink - Center for
European Strategies, 2017

Искористеноста на средствата кои биле имплементирани во Република Македонија во рамки на
т.н. децентрализирано управување со ИПА I (2007-2013) е важен индикатор за предвидување
на потенцијалните предизвици кои би се повториле и за време на имплементацијата на ИПА II
(2014-2020). Овие проблеми можат да се илустрираат преку клучните предизвици со кои се
соочија институциите во рамки на првата компонента на ИПА I.[1] Научените лекции се
засноваат на искористеноста првата компонента на ИПА I и служат како релевантна позадина
за прикажување на пред-контекстот на институционалниот капацитет и ИПА II индиректниот
менаџмент во поглед на идната апсорпција:

Секторски пристап

поддршка за економскиот, социјалниот и територијалниот развој;

зајакнување на капацитетите на државата-корисничка за исполнување на (идните)
обврски кои произлегуваат од нејзиното членство во Унијата, преку поддршка на
прогресивно усогласување на националното законодавство со законодавството на ЕУ; и

поддршка за политичките реформи;

зајакнување на регионалната интеграција и територијалната соработка.

1. Демократија и владеење

2. Владеење на право и темелни права

3. Животна средина (вклучувајќи и климатски промени и енергија, согласно ревидираната   
     верзија од Август, 2018)

4. Транспорт

5.  Конкурентност и иновации (вклучувајќи и Земјоделство и рурален развој, согласно
      ревидираната верзија од Август, 2018)

6. Образование, вработување и социјални политики

7. Регионална и територијална соработка.

Затоа, неопходно е да се воспостави целосно инклузивен координиран секторски пристап
помеѓу сите институции, засегнатите страни, донатори и партнерски организации со цел
буџетските средства и целата помош и ресурси кои што стојат на располагање, да се користат
на најдобар начин за остварување на зацртаните политики. Секторскиот пристап има за цел да
постигне значајни одржливи резултати, и неопходно е веќе поставените структури и форуми на
широка вклученост на сите засегнати страни да се унапредуваат, и да бидат ефикасни и
функционални во целост.

[3] Поголемиот број на СРГ-и формирани се и/или формално започнуваат со работа во текот на 2015г.

Секторската работна група (СРГ) е интердисциплинарно или меѓу-институционално тело
задолжено да дава совети и да го обезбеди потребниот консензус на сите главни актери во
даден сектор на ИПА II. Секторските работни групи претставуваат и секторски механизам за
координација, дел од пошироката рамка за координација и дијалог за националните стратегии.

Зошто секторски работни групи?

Континуиран пад на искористеноста на средствата,

Загуба на средства од првични распределби,

Откажани проекти.

Предизвици во спроведувањето на издвоените средства,

Конкретно, СРГ-и ги адресираат утврдените недостатоци од ИПА 1 преку секторска
координација, и во суштински го ставаат во функција секторскиот приод. На тој начин
секторските работни групи, служат како платформа за консултации со:

донатори и партнери за развој на релевантната секторска политика,

граѓанското општество,

реформи и проекти.

СРГ-и претставуваат еден од клучните форуми за соработка и координација на сите
засегнати страни. Од почетокот на нивното формирање[3], до сега постигнат е одреден
напредок. Сепак потребни се и дополнителни напори за да се направи координацијата на
донаторите на секторско ниво да биде редовна и ефективна алатка за градење синергии во
развојните политиките и достапните програми за поддршка.

Во работата на СРГ учествуваат Делегацијата на Европската Унија, клучните државните
чинители и институции (преку управувачката структура и оперативна структура на ИПА II), како
и недржавните актери, односно претставници на граѓанското општество, бизнисот,
академската заедница. СРГ се дел од секторскиот пристап за програмирање на ИПА II. Тоа е
процес кој има за цел да ја прошири сопственоста на јавните политики во одреден сектор, како
и решенијата за распределување на секторските ресурси. На тој начин треба да се зајакне
кохерентноста помеѓу секторските политики, владиното трошење и резултатите.

Улогата на СРГ е многу значајна, бидејќи тие преставуваат механизам за дијалог во однос на
јавните политики, програмирањето на европска помош и координацијата на донаторите.
Што се однесува до вклученоста на граѓанските организации (ГО) во работата на СРГ-и,
значителен пораст е забележителен во текот на 2017 и 2018 година. Од почетокот на 2017
годината, ГО се покануваат да учествуваат во скоро сите СРГ-и и со тоа да дадат свој придонес
во секторските политики на ИПА II.

Секоја секторската политика одредува што планира владата да постигне, во даден сектор, во
одреден период, односно ги идентификува секторските цели. Во таа смисла, многу е битно да
се обезбеди учество на пошироката јавност при утврдувањето на приоритетите на секторските
политики во рамките на одреден сектор на ИПА II. СРГ не ретко прават и мониторинг и
проценка на спроведувањето и напредокот на меѓусебно поврзаните области на политики и
стратешки документи, и ги следат сите процеси во рамки на секторот за кој е насочена и самата
СРГ.

Развојната поддршка на ЕУ, иако значајно најголема, е само еден од начините за постигнување
на потребниот напредок во евроинтеграциите. Процесот на утврдување на приоритетните
активности кои треба да се преземат за унапредување на состојбите, треба да ги земе предвид
буџетските средства на државата, како и поддршката од другите инструменти на ЕУ и од
другите засегнати страни, особено поддршката од меѓународната заедница, билатералните
донатори или меѓународните финансиски институции. Секторските работни групи, во суштина,
можат да играат значајна улога согласно нивната структура и поставеност, како форум за
координација на сите засегнати страни.

Управување со јавни финансии

Реформа на јавна администрација

Правда

Поставеноста на секторските работни групи, исто така, нуди решение за соодветно и
структурирано адресирање на овие прашања, но останува отворено прашањето околу нивната
функционалност и ефикасност.

Поставеноста на секторските работни групи, исто така, нуди решение за соодветно и
структурирано адресирање на овие прашања, но останува отворено прашањето околу нивната
функционалност и ефикасност.

Согласно структурата за координација на донатори развиена од НИПАК во 2016 година,
координацијата беше заснована врз осум работни секторски групи. Денес, функционираат
дванаесет секторски работни групи, и тоа:

Животна средина и климатски промени

Внатрешни работи

Транспорт

Конкурентност и иновации

Образование социјална политика и вработување

Овие СРГ претставуваат двигатели на реформските процеси во споменатите области и воедно
претставуваат форум за дијалог на секторските политики, проценка на напредокот во
спроведување на секторските политика и соодветниот институционален капацитет за
спроведување на Стратегиите за реформа на јавната администрација и за реформа на
правосудниот сектор. Она што загрижува е трендот на занемарување на останатите две клучни
области кои овој сектор ги покрива, односно зајакнувањето на локалните власти и соработката
со недржавните чинители.

Регионален и локален развој

Земјоделство и рурален развој

Интеграција на Ромите

Во секторот Демократија и владеење, формирани се само две СРГ, од четирите суштински
области: (1) Реформа на јавната администрација, (2) Управување со јавните ресурси, (3)
Локалната самоуправа и (4) Граѓанско општество. Секторската работна група за РЈА е
формирана во 2015 година и е координирана од Министерството за информатичко општество и
администрација. Секторската работна група за управување со јавни финансии е формирана во
2017 година и е координирана од Министерството за финансии. Граѓанските организации
учествуваат во работата на овие две СРГ од 2018 година.

Реформата на јавната администрација и доброто владеење и управување со јавните
финансии се клучни приоритети во овој сектор. ИПА II се фокусира на поддршка за
воспоставување на попрофесионална, непристрасна и одговорна јавна администрација, и
подобрено функционирање на системот за управување со јавните финансии, како клучен
елемент на економското владеење. Зајакнувањето на локалните власти и подобрувањето на
локалниот економски развој се земени предвид како хоризонтално прашање во сите сектори со
цел зголемен придонес за рамномерен развој на државата во целина. Исто така, ИПА II
предвидува и поддршка за дијалогот и соработката меѓу владата и недржавните чинители во
сите сектори.

Зајакнувањето на локалните власти и подобрувањето на локалниот економски развој ја
помагаат социјалната кохезија, демократскиот развој и добрите меѓуетнички односи. Токму
секторскиот приод во рамките на ИПА II подразбира донесување на сеопфатен пакет мерки за
поддршка и индикатори по сектори кои не се однесуваат само на владините институции, туку
ќе ги вклучат и релевантните недржавни чинители. Овие институции имаат голема улога во
секторскиот дијалог и во спроведувањето на секторските реформски активности.

Здравство.

Надлежности, предизвици и препораки

за унапредување на СРГ-и

Сектор - Демократија и владеење

СРГ за управување со јавните финансии - клучни предизвици

СРГ за реформа на јавната администрација - клучни предизвици

Ако се земе предвид фактот дека оваа СРГ (треба да) претставува експертско координативно
тело за креирање и координација на меѓусекторски и секторски стратегии и јвани политики од
областа, чиј клучен рамковен документ е Стратегијата за реформа на јавната администрација
2018-2022, загрижуваат практиките на ненавремено информирање и вклучување на
раѓанските организации во самите процеси на евалуација на напредокот во спроведувањето на
реформите во овој сектор. Таков е и примерот поврзан со Рамката за оценување на успешноста
како еден од критериумите за воспоставување секторски приод во областа реформа на јавната
администрација[4]. Покрај напорите за активна вклученост на ГО, од клучна важност е и
јакнењето на капацитетите на граѓанските организации кои се директно или индиректно
вклучени (или ја следат) работата на оваа СРГ согласно целите и и улогата на координацијата на
секторскиот приод.

Оваа СРГ има за цел да ги координира и спроведува сите активности поврзани со
програмирање и имплементација во контекст на ИПА II за секторот управување со јавните
финансии. Покрај програмирањето на клучните стратегиски и програмски документи оваа СРГ
треба да го следи и соодветно да известува и за реформскиот напредок на ниво на целиот
сектор. Клучен предизвик за оваа СРГ е отсуството на координиран и функционален систем за
планирање и подготовка на годишните плански документи, како и засебен Деловник за работа.
Овие процеси се одвиваат парцијално и согласно ад-хок потреби за програмско работење што
укажува на тоа дека сеуште нема функционални практики и воспоставен систем[5].

[4] Извештај во сенка од следењето на работата и ефектите на секторските работни групи, за периодот јануари 2019 - февруари
2020. Дијалог со граѓанските организации – Платформа за структурно учество во ЕУ интеграциите, ФОСМ, 2020
[5]Исто

Препораки

Соработката, поддршката и дијалогот за соработката меѓу владата и недржавните
чинители во сите сектори да се воведе како хоризонтален приоритет на сите СРГ,
наспроти моменталната состојба каде ЕУ преку програмата за поддршка на граѓанското
општество нуди единствена платформа за суштинска соработка.

Активна вклученост на граѓанските организации во програмирањето на клучните
стратегиски и плански документи како клучен предуслов за унапредување на работата
на секторскиот приод и партнерскиот однос помеѓу граѓанските организации и
институциите во СРГ за управување со јавните финансии и реформа на јавната
администрација.

Сектор - Владеење на право и темелни права

Во секторот Владеење на право и темелни права формирани се две СРГ во 2015 година – и тоа
СРГ за Правда и СРГ за Внатрешни работи.

СРГ Правда има надлежности во три потсектори, и тоа: антикорупција, судство, и човекови
права и слободи. Со цел да се постигне подобар дијалог и координација на сите засегнати
страни во спроведувањето на реформите во правосудниот сектор, во 2015 година е формирана

СРГ за Правда - клучни предизвици

и СРГ Правда, каде покрај правосудните институции од 2018 година учествуваат и граѓанските
организации како и донаторската заедница.

СРГ Внатрешни работи има исто така надлежности во три потсектори, и тоа: Организиран
криминал, Финансиски истраги, Информациска технологија. Оваа СРГ е формирана во 2017
година, а недржавните чинители се дел од истата од 2018 година.

[6] Стратегија за реформа на правосудниот сектор 2017-2024 https://www.pravda.gov.mk/resursi/12
[7] Извештај во сенка од следењето на работата и ефектите на секторските работни групи, за периодот јануари 2019 - февруари
2020. Дијалог со граѓанските организации – Платформа за структурно учество во ЕУ интеграциите, ФОСМ, 2020

Препораки

Поставеноста на СРГ Правда резултира со значајно фрагментирање во мониторинг,
дизајн и програмирање на секторските политики и мерки. Неопходна е тесна
координација помеѓу двете ресорни министерства, како и воспоставување на суштинска
соработка со клучните институции, како ДКСК во потсектор анти-корупција.

Продолжувањето на реформите во секторот правда и внатрешни работи се од клучно значење
за севкупниот развој на државата. Важноста на овој секторот се одразува и во „новиот приод“
на Европската комисија во оваа област.

Основниот документ на оваа СРГ е Стратегијата за реформа на правосудниот сектор[6]. Во 2019
година оваа СРГ ги прецизираше и индикаторите во Рамката за оценување на успешноста на
секторската реформа во правосудството што е значаен напредок. Останува предизвикот
поврзан со програмирањето и планирањето на секторскиот приод со оглед на тоа што СРГ и
работните групи за преговорите е неопходно да воспостават континуирана комуникација и
соработка, со цел максимално искористување на ограничените ресурси од сите засегнати
страни. Дополнително, СРГ треба значајно да ја подобри и координацијата на достпаната
странска помош чии приоритети и програмски цели значајно се преклопуваат со делокругот на
работата и целите на оваа СРГ.

СРГ за Внатрешни работи - клучни предизвици

Оваа СРГ треба да претставува форум за дијалог за секторските политики и истовремено да
поттикнува активна вклученост на недржавните чинители. Неопходно е да се обезбеди
вклученост на ГО и да се воведе формат на фокусиран пристап односно помали - тематски
групи, соодветни на експертизата и областите каде што ГО ќе можат да дадат свој придонес[7].

Сектор - Животна средина, климатски промени и енергетика

Секторската работна група за животна средина и климатски акции е единствена во рамки на
овој сектор (иако во одреден период имаше и иницијатива за дополнителна СРГ за Води),
формирана е во 2015 година и координирана од Министерство за животна средина и
просторно планирање.

https://www.pravda.gov.mk/resursi/12

СРГ за животна средина и климатски акции - клучни предизвици

Реформите во секторот животната средина и климатски промени се од клучно значење за
процесот на пристапување на државата во ЕУ и треба да резултираат во почиста животна
средина и подобрен квалитет на животот. Поддршката за овој сектор ќе го помогне
спроведувањето на Стратегијата Европа 2020 и ќе обезбеди одржлив раст и ниско-карбонска
економија со ефикасни ресурси.

Препорака

Итно приоретизирање на реалните општествени проблеми (аеро загадувањето) како
приоритет при програмирањето и координацијата со сите засегнати страни.

Граѓанските организации учествуваат во работата на оваа секторската работна група од самото
основање, и се едни од клучните актери во интензивирање на динамиката на работа на оваа
СРГ.

Иако оваа СРГ има за цел да ја зајакне меѓуинституционалната соработка, да обезбеди
ефективна координација на активностите поврзани со програмирањето и мониторингот на
фондовите на ЕУ, другата билатерална и мултилатерална помош, истата сеуште нема усвоен
деловник и своето работење го базира на неформален пристап. Неопходно е да се изработат
стратешки документи и годишни планови, со што и би се формализирало учеството на
недржавните чинители.

Сектор - Транспорт

Во секторот Транспорт, формирана е една СРГ во 2015 година, а координирана од
Министерство за транспорт и врски.

Ова е секторска работна група е со надлежност во и во областите патната, железничката
инфраструктура, воздухопловството. Граѓанските организации учествуваат во работата на оваа
секторската работна група од 2018 година. Економскиот и социјалниот развој на Република
Северна Македонија зависат од добро развиена и меѓусебно поврзана копнена транспортна
мрежа. Од тие причини, ИПА II го поддржува развојот на национални и меѓународни трговски и
транспортни правци во ЈИЕ.

СРГ за транспорт - клучни предизвици

И покрај заложбите на ресорното министерство и на ИПА 2 Механизмот за ГО, претставниците
на ГО во оваа СРГ е сеуште недоволно и минимално. Иако претставницте на ГО учествуваат на
состаноците, истите не се членови на СРГ за транспорт. Дополнително, потребно е да се
обезбеди и активна вклученост и на другите институции во секторот транспорт кои се исто така
членови на секторската работна група покрај претставниците на ресорното министерство.

Препорака

Неопходна е приоретизација при програмирањето на можностите кои произлегуваат од
Инвестициската Рамка за Западен Балкан (Western Balkans Investment Framework –
WBIF), со цел реализација на проекти кои би ги користеле можностите за заеми за
инвестиции поврзани со инфраструктурата.



Оваа СРГ е единствената работна група во која не членуваат здруженија на граѓани и фондации,
односно како недржавни чинители се земаат само стопанските комори и претставниците
приватниот сектор што укажува на парцијално учество на недржавните чинители. Клучниот
секторски плански документ за конкурентност и иновации[8] нуди широка палета на развојни
можности, но во суштина нередовните состаноци на оваа СРГ се фокусираат исклучиво на
дефинирање на приоритетните проекти за што поефективно искористување на средствата од
Инструментот за претпристапна помош (ИПА II) и од други донатори (Светска банка, ЕБРД итн.)
[9].

Во овој сектор има две СРГ – Конкурентност и иновации и Земјоделство и рурален развој. СРГ
за Конкурентност и иновации е формирана во 2015 година, а координирана е од Кабинет на
заменикот на претседателот на Владата задолжен за економски прашања и координација со
економските ресори. Донаторските претставници и граѓанските организации се вклучени од
2018 година. СРГ за Земјоделство, пак, е формирана во 2015 година, а ја координира
Министерството за земјоделство, шумарство и водостопанство. Граѓанските организации
учествуваат во оваа СРГ од 2018 година. За да го одрази фокусот на ЕУ врз економското
владеење и конкурентноста, ИПА цели кон подобрување на бизнис климата во државата преку
поддршка на МСП и рамномерниот регионален развој, ставајќи особен акцент на
земјоделството, како една од најзначајните економски гранки во државата.

СРГ за конкурентност и иновации - клучни предизвици

Сектор - Конкурентност, иновации и земјоделство и рурален развој

[8]Стратегија за конкурентност со акционен план на Република Македонија 2016 – 2020, https://www.vicepremier-
ekonomija.gov.mk/sites/default/files/pdf/07.Strategija_za_konkurentnost.pdf
[9] Извештај во сенка од следењето на работата и ефектите на секторските работни групи, за периодот јануари 2019 - февруари
2020. Дијалог со граѓанските организации – Платформа за структурно учество во ЕУ интеграциите, ФОСМ, 2020

Препорака

За да се запази секторскиот приод, потребно е да се запази моделот на координација на
СРГ, односно да се назначи ресорно министерство за координација на СРГ за
конкурентност и иновации со цел да се превенираат претходните практики на
ограничена вклученост на ГО како резултат на ад-хок одлуки на Кабинетот на заменикот
на претседателот на Владата задолжен за економски прашања и координација со
економските ресори.

Сектор - Образование, вработување и социјална политика

Работната група за секторот „Образование, вработување и социјална политика” има
повеќекратен мандат, но во прв ред, претставува меѓуресорски форум за водење на дијалог
за политиките за образование, вработување и социјална заштита и за оценка на
напредокот во секторот. Оваа СРГ претставува и форум каде се утврдуваат приоритетите што
ќе се финансираат од ЕУ, каде се следи нивната имплементација и се остварува координација
на целокупната странска помош. На тој начин, достапните средства од разни извори се
насочуваат кон поддршка на националните политики. СРГ е основана во 2015 година, а ја
координираат Министерството за труд и социјална политика и Министерството за образование
и наука и во неа членуваат претставници од институциите задолжени за креирање на
секторските политики и стратегии, европските интеграции и ИПА.

https://www.vicepremier-ekonomija.gov.mk/sites/default/files/pdf/07.Strategija_za_konkurentnost.pdf


Во секторот Регионална соработка и територијална соработка има една секторската работна
група која е формирана иницијално во 2016 па повторно во 2019 година, а е координирана од
Министерство за локална самоуправа.

Сектор - Регионална соработка и територијална соработка

Почнувајќи од 2017 година, претставници на граѓанскиот сектор учествуваат во работата на
групата. Соработката со граѓанскиот сектор и другите заинтересирани и релевантни
организации се остварува и по пат на тематски консултации.

[10] Извештај во сенка од следењето на работата и ефектите на секторските работни групи, за периодот јануари 2019 - февруари
2020. Дијалог со граѓанските организации – Платформа за структурно учество во ЕУ интеграциите, ФОСМ, 2020

Препорака

Интензивирање на тематските консултации со цел унапредување на можностите за
директна вклученост на сите засегнати страни. Оваа СРГ е една од најактивните,
најголемите и со најширок опсег. Затоа, неопходно е ре-оживување и активирање на
тематските консултации со специфичен фокус (социјална политика, вработување,
образование итн.).

Покрај државните чинители и донаторските претставници, граѓанските организации
учествуваат во работата на оваа секторската работна група од 2019 година.

Ова е секторска работна група нуди хоризонтална поддршка на секторските политики и
реформи, и се фокусира на територијалната соработка, во главно преку преку програмите за
прекугранична соработка во кои учествува РСМ. Оваа СРГ ќе обезбедува експертска поддршка
во креирањето и имплементирањето на политиките за локален и регионален развој во
процесот на пристапување на РСМ во ЕУ, поддршка во спроведувањето на ИПА Инструментот,
како и координација на донаторската помош со оглед на тоа што постојат добри иницијативи за
локален и регионален развој, има многу партнерства, но неопходна е поголема координација за
да се избегне преклопувањето на активности и да се обезбеди максимален ефект во
имплементацијата на проектите.

Препорака

Интензивирање на соработката со локалните актери, ЕЛС, локални ГО, кои учествуваат
во ПГС, а немаат пристап ни можност за директна вклученост во програмирањето на
секторските политики кои треба да ги отсликуваат реалните потреби на локално ниво.

Во 2019 година беше формирана и СРГ а интеграција на Ромите, а до нејзиното основањето
клучните прашања поврзани со политиките за интеграција и унапредување на состојбата на
Ромите беа дел од СРГ за образование, вработување и социјална политика. На некој начин,
следејќи ги препораките за тематски пристап, оваа секторска работна чиј клучен стратешки
документ е Националната стратегија за подобрување на статусот на Ромите во Република
Северна Македонија претставува и своевиден пионер. Со оваа СРГ претседава Министерот без
ресор задолжен за имплементација на Националната стратегија, а членуваат претставници од
државните институции од областа, донаторската заедница и граѓанските организации[10].

СРГ за интеграција на Ромите



Секторските  работни  групи  –  форум  за  структурен  дијалог  во  процесот  на  пристапување  на  Македонија  кон  ЕУ

СРГ за здравство

Оваа СРГ е основана во 2020 година како форум за меѓуресорска соработка, со мандат за
координација и унапредување на спроведувањето на секторски политики, вклучувајќи ги и
оние кои се релевантни за интеграцијата во ЕУ, како и за користењето на развојната помош
достапна за секторот здравство. Со оваа СРГ претседава Министерот за здравство, а во
работата на истата се вклучени претставници од државните институции, независни
претставници од други релевантни организации, и претставници на граѓанските организации
од областа.

ЗАКЛУЧОЦИ И ПРЕПОРАКИ

СРГ како форум за координација, планирање и програмирање се во позиција да дадат значаен
импакт во развојните иницијативи на РСМ и соодветно унапредувањето на евроинтегративните
процеси на земјата. Финансиската помош за унапредување на евроинтегративните процеси, по
приоритетни области, е во согласност и со Стратегијата за проширувањето на ЕУ, со
релевантните политики на ЕУ, особено со Стратегијата Европа 2020 и применливите макро-
регионални стратегии, ударните иницијативи на ЕУ за поттикнување раст и нови работни места,
и целите на политиката за климатските промени. Исто така, реформските цели од Стратегијата
ЈИЕ 2020 по држави се важни реформски цели, и нивното постигнувањето ќе се поддржани со
финансиската помош од ИПА II, а соодветно продолжува и со програмирањето на ИПА III. Вака
поставените перспективи го насочуваат развојниот пат и кон постигнување на 17-те цели на
Агендата 2030 за одржлив развој. Секторските работни групи претставуваат еден од клучните
меѓу-ресорски форуми каде се води структурен дијалог за политиките по соодветен сектор.

Од друга страна, пак, улогата на СЕП покрај ресорните министерства е заеднички да се вклучи
во активна а координација на самите СРГ. Согласно Стратешкиот план на СЕП, една од клучните
задачи е и организирањето и управување со Секторските работни групи за ИПА, конкретно
активна вклученост на СЕП во планирање, подготовка и ревизија на секторските плански
документи и акциските документи, како и активности за градење на капацитетите за
програмирање.

Како клучни предизвици сеуште стојат отворени прашањата поврзани со неопходноста од
интензивирање на соработка со граѓанскиот сектор, универзитети, дијалог и вклучување во
подготовките за преговори. Оттука, како генерални препораки, комплементарни на претходно
наведените препораки по сектор, би се издвоиле потребите од:

Зајакнување на рамката за секторска координација и поддршка на СРГ преку инклузивен
и транспарентен систем на програмирање на ИПА, како и паралелно градење и на
долгорочни капацитети кај институциите и на недржавните актери,

Зголемена ефикасност на СРГ со диверзификација и поголемо учество на различни групи
корисници во процесот на програмирање, имплементација и мониторинг, што би
гарантирало дека фондовите на ЕУ соодветно ги адресираат реалните потреби на
поширок спектар корисници,

Градење на капацитетите на сите координативни структури и преговарачките структури,
како и на целните групи во специфичните сектори на 12-те СРГ,

Креирање на транспарентни критериуми и усогласена постапка за вклучување на
граѓанското општество во работата на СРГ,

Зголемување на усогласеноста и антиципирање на тесните грла на спроведување на
програмите, согласно научените лекции од ИПА I,

Подобрување на генералните процеси на планирање, преку навремени информации,
координација и потпомагање на соодветната вклученост на сите засегнати страни.

